
DOI BANTS DE ARLEF PAR FINANZIA TRASMISSIONS

RADIOTELEVISIVIS E CORS DI FURLAN
Disponibii, in dut, 211.000 euros. Domandis dentri dai 25 di Novembar

La ARLeF (Agjenzie Regjonal pe Lenghe Furlane) e met a disposizion, cun doi bants
trienai di pueste, 211.000 euros pe promozion de lenghe furlane tai setors de editorie
e de ricercje sientifiche. Tal detai: 53.000 euros a saran destinats aes ativitats
informativis di cualitat, in lenghe furlane, des emitentis radiofonichis; 53.000 euros pes
emitentis televisivis; 53.000 euros pai audiovisifs realizats di produtérs indipendents;
30.000 euros pe realizazion di rivistis par fruts; 20.000 euros pe organizazion di cors di
lenghe furlane e 2.000 euros pe realizazion di prodots tecnologjics (app, software e v.i.)
cun ché di difondi la lenghe furlane.

«Tra i criteris de selezion che e sara fate dal Comitat Tecnic Sientific de ARLeF — al
marche il president de Agjenzie, Lorenzo Fabbro — e je la necessarie coerence dai
progjets presentats cu lis finalitdts che a son tal Plan gjeneréal di politiche linguistiche pe
lenghe furlane 2015-2019, fat bon tal Lui passéat de Zonte regjonal».

Lis iniziativis progjetuadls a puedin jessi presentadis di ents publics e sogjets privats
(fondazions, associazions, ents cence fin di vuadagn, impresis e societats) e a an di jessi
puartadis insom, par ogni anualitat di riferiment, al massim dentri 12 més di cuant che si a
vude comunicazion de Agjenzie.

Lis domandis a an di riva li de ARLeF dentri dal tiermin massim des 12.00 dai 25 di
Novembar dal 2015. Par nissune motivazion, a specifichin i bants, no saran cjapadis in
considerazion domandis che a vessin di riva dopo di chest tiermin, ancje se spedidis in
date prime de scjadince. | bants e i modui pe presentazion des domandis di finanziament
a puedin jessi discjamats dal sit www.arlef.it, sezion bants-garis-avis.

Par altris informazions: tel. 0432.555812, arlef@regione.fvq.it.

Udin, ai 7 di Novembar dal 2015

